
ҚАУЛЫ

2025 жылғы 21 сәуір           № 5143-25-00-2-3м/108                  Мырзакент кенті			                                         	 
Түркістан облысы Мақтаарал аудандық сотының тергеу судьясы 
Е.Сламбеков, М.Амангелдиевтің хатшылығында, 
Мақтаарал ауданы прокуратурасының  прокуроры Е.Саржан,
қорғаушы-адвокат Г.Саржановтың қатысуларымен, ашық сот отырысында дыбыс-бейне жазбасын қолдану арқылы: 
1986 жылғы 06 қарашада туған, Қазақстан Республикасының азаматы, ұлты қазақ, білімі жоғары, отбасылы, уақытша жұмыссыз, бұрын сотты болмаған, Мақтаарал ауданы, Н.Е  ауылы, Ж көшесі №12 үй тұрғыны. 
Тергеушінің Қазақстан Республикасының Қылмыстық кодексінің  (бұдан әрі ҚК) 174-бабы 2-бөлігімен күдіктелген ЕКАқа қатысты күзетпен ұстау түріндегі бұлтартпау шарасының мерзімін ұзарту туралы прокурор қолдаған өтінішхатын қарап, 

АНЫҚТАДЫ:

 	Күдікті Е.А 01.07.2024 – 01.01.2025 жылдар аралығында өзінің танысы Мақтаарал ауданы, Атакент кенті, Қазақстан көшесі №11Б үй тұрғыны 23.06.1991 ж.т. Б Е М  бірге алдын ала сөз байласып құрамында 40 адам бар «Ватсап» әлеуметтік желісіндегі «Атакент Бауырлар» тобында өздері ұстанатын теріс бағыттағы дінді насихаттау үшін заңмен тыйым салынған «Дильмурат Абу-Мухаммад» және «Назратуллах Абу-Мариям»-дардың уағыздарын бірнеше рет тарату арқылы діни алауыздықты тудыру қылмысын қасақана жасаған. 
2025 жылғы 28 ақпанда сотқа дейінгі тергеп-тексеру бірыңғай тізілімінде   №255143031000056 санымен  қылмыстық  іс тіркелген. 
 Ұстау туралы хаттамаға сәйкес күдікті 2025 жылғы 28 ақпан 23 сағат 05 минутта Қазақстан Республикасының Қылмыстық процестік кодексінің (бұдан әрі - ҚПК) 128, 131-бабының талаптарына сәйкес ұсталынып, уақытша  ұстау  абақтысына  енгізілген.
02.03.2025 жылы Мақтаарал аудандық сотының қаулысымен ҚР ҚПК-нің 139-бабының тәртібінде күдіктінің іс-әрекеті сараланғанға дейін 10 тәулікке, яғни 10.03.2025 жылы сағат 23:05-ке дейін санкциялаған.
2025 жылғы 6 наурызда ЕКАтің іс-әрекеті ҚР ҚК-нің 174-бабы 2-бөлігі бойынша сараланған.
Осыған байланысты Мақтаарал аудандық сотының 2025 жылғы 07 наурыздағы қаулысымен Е.Ақа 2 (екі) ай мерзімге, 2025 жылғы 28 сәуір 23 сағат 05 минутқа дейін санкция берілген.
ҚПК-нің 151-бабы 2-бөлігіне сай, судья санкциялаған күзетпен ұстаудың қысқа мерзімін екі айға дейін ұзарту қажет болған кезде прокурор ол аяқталардан бір тәулік бұрын тергеу судьясына қосымша жиналған материалдары бар тиісті өтінішхатты енгізеді. Тергеп-тексеруді екі айға дейінгі мерзімде аяқтау мүмкін болмаған жағдайда және бұлтартпау шарасын өзгерту немесе оның күшін жою үшін негіздер болмаған кезде бұл мерзімді сотқа дейінгі тергеп-тексеруді жүзеге асыратын адамның аудандық /қалалық/ және оған теңестірілген прокурормен келісілген уәжді өтінішхаты бойынша тергеу судьясы – үш айға дейін, ал тергеп-тексеруді үш ай мерзімде аяқтау мүмкін болмаған жағдайда және күдіктіні, айыпталушыны одан әрі күзетпен ұстау қажет болған кезде сотқа дейінгі тергеп-тексеруді жүзеге асыратын адамның облыс прокурорымен және оған теңестірілген прокурорлармен және олардың орынбасарларымен келісілген уәжді өтінішхаты бойынша тергеу судьясы тоғыз айға дейін ұзартуы мүмкін.
Тергеуші өтінішхатында күдікті Е.Аке қатысты қылмыстық іс толық қанды тергелуі үшін қосымша уақыт керектігін көрсетіп, бұлтартпау шарасын үшінші айға, яғни 2025 жылғы 28 мамыр 23 сағат 05 минутқа дейін ұзартуды сұраған.
Мұндай жағдайда, тергеу судьясы, іс бойынша жинақталған құжаттарды зерттей отырып, күдіктінің жасаған қылмысы ауыр қылмыс санатына жататынын, оған тағылған айыптаудың сипаты мен қоғамдық қауіптілік дәрежесін, күдіктінің жеке бас деректерін ескеріп, оған бұлтартпау шарасын ұзарту қажет деген тұжырымға келеді. 
ҚПК-нің 148, 151-152 баптарын басшылыққа алып, сот

ҚАУЛЫ    ЕТТІ:

Мақтаарал аудандық полиция бөлімінің тергеушісі Д.Жақсылықтың  күдікті ЕКАқа қатысты күзетпен ұстау түріндегі бұлтартпау шарасының мерзімін ұзарту туралы өтінішхаты қанағаттандырылсын.
ҚК-нің 174-бабы 2-бөлігімен күдіктелген ЕКАтың, «күзетпен ұстау» түріндегі бұлтартпау шарасын 3 /үшінші/ айға, яғни 2025 жылғы 28 мамыр 23 сағат 05 минутқа дейін ұзартылсын. 
Күдікті ЕКАқа қатысты қаулыны орындау сотқа дейінгі тергеп-тексеруді жүзеге асыратын адамға жүктелсін. 
Қаулы көшірмелері прокурорға, қорғаушыға, күдіктіге табыс етілсін.
Қаулыға наразы жақ Түркістан облыстық сотына Мақтаарал аудандық соты арқылы қаулы жария етілген кезінен бастап үш тәулік ішінде шағым жасауға, прокурор өтінішхат келтіруге құқылы.

Судья							        Е.Сламбеков

